Nozokomial (xəstəxanadaxili) infeksiyaların	
mikrobiologiyası və diaqnostkaa prinsipləri
	
Nozokomial infeksiyalar yoluxması xəstəxanalarda baş verən xəstəliklər olub, əsas xəstəliklə birləşərək onun gcdişini ağırlaşdırır. Onların törədiciləri həm patogen, həm də şərti-patogcn mikroorqanizmlər (ŞPM) ola bilər. Birinci hal infeksion xəstənin somatik şöbələrdə yerləşdirilməsi zamanı, eləcə də, müxtəlif epidemiyalar zaman, xəstəxanaya gələnlər vasitəsilə baş verir. Hazırda nozokomial infeksiyalar əsasən somatik xəstəxanalarda, eləcə də qeyri-infeksion klinikalarda rast gəlinir və ŞPM tərəfindən törədilir.
Nozokomial infeksiyaların törədicilərinin spektri çox gcnişdir, onlar müxtəlif viruslar, bakteriyalar, göbələklər və ibtidailərlə törədilir. Törədici bakteriyalar arasında stafilokoklar (60%-ə qədər), pnevmokoklar, enterobakteriyalar, P.aeruginosa və digər fermentləş- dirməyən bakteriyalar, anaeroblar daha çox rast gəlinir. Son zamanlar respirator viruslarla və Candida göbələklərilə törədilən nozokomial infeksiyalar artmaqdadır.
Nozokomial infeksiyaların törədiciləri əksər hallarda şərti- patogen mikroorqanizmlərdir. Onların nümayəndələrinə bakteriyalar, göbələklər, ibtidailər arasında rast gəlinir. Nozokomial infeksiyaların törədiciləri olan şərti-patogen bakteriyalar aşağıdakı xüsusiyyətlərinə görə fərqlənirlər:
·  Nozokomial infeksiyalar zamanı əldə edilən bakteriyalar bir qayda olaraq daha yüksək  virulentliyə malik olurlar. Yüksək virulentli  ştammlar uzunmüddətli seleksiya nəticəsində əmələ gəir: nozokomial infeksiyalar adətən təbii rezistenlik amillərinin zəifləməsi fonunda xəstəliklər törətdiyindən, sahib orqanizm bu mikroorqanizmlərə qarşı yüksək həssaslığa malik olur, bu isə törədicilərin virulentliyinin artması ilə nəticələnir.
·  Nozokomial infeksiyaların törədiciləri antibakterial preparatlara,
antiseptiklərə, dezinfektantlara, fıziki amillərə, bakteriofaqlara və
bakteriosinlərə daha yiiksək davamlılıqla fərqlənirlər. Müalicə
müəsisələrində antibiotiklərin geniş tətbiqi davamlı mikroorqanizmlərin
seleksiyasına səbəb olur. Onların törətdiyi nozokomial ineksiyalarda
daha yüksək antimikrob fəallığa malik antibiotiklərdən istifadə edilməsi
zərurəti yaradır. Bu hal daha davamlı mikroorqanizm ştammlarının sclcksiyasına səbəb olur.

· Nozokomial infeksiyaların törədicilərinin populyasiyasındakı lıeterogenlik(antigen dəyişkənliyi və s.) digər mikroorqanizmlərlə  müqayisədə daha yüksəkdir. Antigcn xüsusiyyətlərinin dəyişkənliyi törədicilərə qarşı effektli immun cavabın zəif olmasına səbəb olaraq onların orqanizmdən eliminasiyasını ləngidir.
·  Şərti-patogen mikroorqanizmlər orqanotropluğa malik olmadığından, çoxsaylı mexanizmlərlə yoluxaraq orqanizminin istənilən orqan və toxumalarında xəstəliklər törədə bilirlər.
İnfeksiya mənbəyi  əksər hallarda xəstələr və mikrobgəz- diricilərdir. Bəzi hallarda infeksiya mənbəyi tibb personalı, xəstələrə qulluq edənlər və xəstəxanaya gələnlər ola bilər.
Klinik təzahürləri. Nozokomial infeksiyalar praktik olaraq bütün üzv vo toxumaların iltihabı - bronxit, pnevmoniya, empiema, sinusitlər, otitlər, meningit, osteomielit, xolesistit, pielonefrit, konyuıktivit, travmatik əməliyyatdan sonrakı infeksiyalar, yanıq yaraları infeksiyaları və s. kimi təzahür edə bilər. Xəstəliyin klinik təzahürləri xəstəliyin törədicisindən daha çox zədələnmiş orqandan asılıdır. Məsələn, P.aeruginosa, E.coli, Enterobacter, Klebsiella, stafılokok, enterokok və s. mənşəli pielonefritlər klinik əlamətlərinə görə fərqlənmirlər. Bir çox hallarda nozokomial infeksiyalar fəsadlaşmaya meyilli olaraq özüni xroniki gedişə malik mikst infeksiya kimi göstərir.
Mikrobioloji diaqnostika üçün müayinə materialları xəstəliyin lokalizasiyasından və xarakterindən asılı olaraq seçilir. Müayinə materialının xarakterindən asılı olaraq hazırlanmış yaxmalar müvafıq üsullarla boyadıldıqdan sonra mikroskopiya edilir. Mikroskopik üsul törədicinin xarakteri haqqında təqribi nəticə çıxarmağa və kulturaı  metodların istiqamətini təyin etməyə imkan verir. Kultural üsul nozokomial infeksiyalarda mikrobioloji diaqnostikanın əsas metodu  olmaqla patoloji materiallann qidalı mühitlərdə kultivasiyası, törədicinin təmiz kulturasının əldə edilməsi və identifikasiyasına əsaslanır. Kulturanın antibiotiklərə və digər antimikrob kimyəvi trapevtik preparatlara həssaslığnın təyini vacibdir.

